
Ceisteanna 1-4 le déanamh

1. Scríobh aiste trí leathanach (circa 600 focal) ar cheann amháin de na hábhair seo thíos.

(i) Cad atá i ndán do mhuintir na hÉireann anois?

(ii) An bhfuil an t-am ag daoine do chaitheamh aimsire a thuilleadh?

(iii) Tábhacht an léinn i saol an lae inniu.

(iv) Scríobh léirmheas do Foinse ar dhráma a chonaic tú le déanaí.

(v) Mo shaol oibre go dtí seo.

(vi) ‘Mol an óige agus tiocfaidh sí.’

2. Cuir Gaeilge ar na habairtí seo a leanas.

(i) I’m not sure that he will succeed next year in that exam.

(ii) Everyone present agreed that it was an excellent concert.

(iii) I will have First Class on teaching practice.

(iv) I don’t have any interest in going home every weekend like the others do.

(v) “Children! Clean up the classroom before the end of the day!”

(vi) He retired and I think that it is a great pity.

(vii) I am glad to be studying on this postgraduate course.

(viii) Leave the room now if you have seen the film.

(ix) I go to exhibitions sometimes when I have the time.

(x) He regretted that he didn’t travel more in his youth.

3. Freagair A, B, C, D agus E thíos.

A. Mínigh na téarmaí gramadaí seo a leanas agus tabhair 2 shampla i gcomhair gach ceann acu.

Ainmfhocal Dílis; An Dobhriathar; An Aidiacht; Réamhfhocal Simplí; An tAinm Briathartha.

B. Cuir an fhoirm cheart den Mhodh Ordaitheach Iolra i ngach abairt thíos.

(i) (Caith) na héadaí sin amach, le bhur dtoil.

(ii) (Ól) bhur gcuid bainne anois, le bhur dtoil.

(iii) (Oscail) na fuinneoga, le bhur dtoil.

(iv) Ná (ith) an iomarca, le bhur dtoil.

(v) (Éist) leis an gceol, le bhur dtoil.

(vi) (Seas) suas, le bhur dtoil.

(vii) (Gabh) amach anois, le bhur dtoil.

(viii) (Críochnaigh) an obair anois, le bhur dtoil.

(ix) (Socraigh) síos, a pháistí, le bhur dtoil.

(x) (Bailigh) an bruscar ar fad anois, le bhur dtoil.

C. I gcás na mbriathra seo a leanas, ceannaigh agus bris, scríobh san Aimsir Láithreach, san Aimsir Chaite, san Aimsir Fháistineach agus sa Mhodh Coinníollach, na foirmeacha seo thíos.

(i) an chéad phearsa uatha dhearfach

(ii) an chéad phearsa uatha dhiúltach

(iii) an fhoirm cheisteach

(m.sh., ‘tóg’: tógaim, thóg mé, tógfaidh mé, thógfainn/ ní thógaim, níor thóg mé, ní thógfaidh mé, ní thógfainn/ an dtógann sé? ar thóg sé? an dtógfaidh sé? an dtógfadh sé?)

D. I gcás na mbriathra seo a leanas, déan agus faigh, scríobh san Aimsir Láithreach, san Aimsir Chaite, san Aimsir Fháistineach agus sa Mhodh Choinníollach, na foirmeacha seo thíos.

(i) an dara pearsa uatha dhearfach

(ii) an dara pearsa uatha dhiúltach

(iii) an fhoirm cheisteach

(m.sh., “téigh”: téann tú, chuaigh tú, rachaidh tú, rachfá/ ní théann tú, ní dheachaigh tú, ní rachaidh tú, ní rachfá/ an dtéann tú? an ndeachaigh tú? an rachaidh tú? an rachfá?)

E. Athscríobh na habairtí seo a leanas gan lúibíní agus líon na bearnaí de réir mar is gá.

(i) Chuir na léachtóirí fáilte mhór (sinn).

(ii) Teastaíonn leabhar (sé).

(iii) Tá tinneas fiacaile ___Liam.

(iv) Táimid an-bhródúil (tú), a Sheáin.

(v) Tá díomá anois (iad).

(vi) Tá meas mór ag Tomás  ___ na páistí.

(vii) Bhain sé an fheadóg ___ Shíle.

(viii) Thaitin an ceol go mór  ___ Mícheál.

(ix) Táimid an-bhuíoch (tú), a Sheoirse.

(x) Theip __ Liam sa scrúdú.

4. An Ghaeilge Timpeall Orainn

Pléigh trí réimse ina bhfuil an Ghaeilge le feiceáil agus le cloisteáil timpeall orainn sa lá atá inniu ann. Bíodh tagairtí i do fhreagra do na hábhair a pléadh le linn an chúrsa.

